DA PERFEKTE VERLIERA
(Words and Music: Ernst Friedl /Idea: Kati Jonasch)
BIST NET GUAT, DANN BIST SCHLECHT

HAST NET UNRECHT, DANN HAST RECHT

BIST NET Z’FRIEDN SUACHST AN STREIT

UND SO GEHT DES HIN UND HER DIE GANZE ZEIT

GIBT’S A GUAT, GIBT’S A A BESSER

DAFÜA KÄMPF’ MA BIS AUF’S MESSER

UND ES LIEGT DOCH AUF DER HAND

DAFÜA BRAUCHT MA HALT AN G’SUNDN WIDERSTAND

WÄU OHNE WIDERSTAND GEHT GAR NIX

JA, MA KÖNNT’ FAST SOG’N ES WAR NIX

WÜLL MA SI MIT JEMAND MESSN

BRAUCHT MA’N WIDERSTAND, SONST KANN MA’S GLEI VERGESSN

DOCH DE G’SCHICHT, DE HAT AN HAKN

UND DES WIRST’ GLEI GAR NET PACKN

DU WIRST SICHERLICH KAPIERN

BEI DERA RAFFEREI, DO KENNTAS’T JO VERLIERN


DOCH WAS BESSER’S KANN DA GAR NET PASSIERN


WANNS’T AN DEM PUNKT BIST KANNST JA ALLAS RISKIERN


ALL’S WAS’T DANN NO MACHEN KANNST IS ANS:


DES VERLIERN PERFEKTIONIERN

WÄU A PERFEKTER VERLIERER

DER BRAUCHT KAN GENIERER

WER ALL’S VERLIERT, DEM BLEIBT JA NET AMAL S’ VERLIERN

IS ERST DA WIDERSTAND FURT

IS’S WIA A GEBURT 

VOM DA UND JETZT UND NET VOM IMAGE IN DEIN HIRN.

DOCH MIA KENNAN’S HALT NET LASSN

SAN DO NEIDIG, DAN DURT HASSN

HAMMA NIX MEHR ZUM ZERPASCHN

JA, DANN FÜHL MA UNS GLEI WIA A LEERE FLASCHN

UND DANN STENGAN MA DANEBN

HABM SCHO VOLL VERLERNT ZUM LEBEN

UND DANN SUACH MA GANZ VERZWEIFELT

NACH AN MOTIV, UND SCHO SAN MIR WIEDER BEIM TEIFL

ERST DA WIEDERSTAND MACHT’S MEGLICH

UND DEN SCHAFF’ MA UNS SCHO TÄGLICH

KÖNN’ MA UNS MIT NIEMAND MESSN

IS DER TAG VERLURN; DA KÖNN MAN GLEI VERGESSN

DOCH WAS BESSER’S KANN UNS GAR NET PASSIERN


WAMMA AN DEM PUNKT SAN KÖNN’ MA ALLAS RISKIERN


ALL’S WAS MIR NO MACHEN KENNAN IS ANS:


DES VERLIERN PERFEKTIONIERN

WÄU A PERFEKTER VERLIERER.............

